
ԵԶՐԱԿԱՑՈՒԹՅՈՒՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ԵՐՈՒՍԱՂԵՄԻ ՍԲ. ՀՈՎՀԱՆՆԵՍԻ, ՀՌՈԴՈՍԻ ԵՎ ՄԱԼԹԱՅԻ ԻՆՔՆԻՇԽԱՆ ՄԱՐՏԱԿԱՆ ԲԱՐԵԽՆԱՄ ՈՒԽՏԻ ՄԻՋԵՎ  ՀԱՄԱԳՈՐԾԱԿՑՈՒԹՅԱՆ››  ՀԱՄԱՁԱՅՆԱԳՐԻ ՎԱՎԵՐԱՑՄԱՆ ԱՐՏԱՔԻՆ ՔԱՂԱՔԱԿԱՆ ՆՊԱՏԱԿԱՀԱՐՄԱՐՈՒԹՅԱՆ ՄԱՍԻՆ

Հայաստանի և Մալթայի Ուխտի միջև դիվանագիտական հարաբերությունները հաստատվել են 1998թ. մայիսին:  Տարիների պատմություն ունեցող և փոխադարձ հարգանքի վրա հիմնված երկկողմ հարաբերություններում առկա է զարգացման մեծ ներուժ։ Բարձր ենք գնահատում 1988թ. ավերիչ երկրաշարժից հետո Մալթայի Ուխտի կողմից տրամադրված մարդասիրական օգնությունը։Երկկողմ հարաբերությունների զարգացման համար կարևոր խթան հանդիսացավ Մալթայի Ինքնիշխան Մարտական Ուխտի Արքայազն և Մեծ վարպետ Ֆրա Մեթյու Ֆեսթինգի 2016թ. պետական այցը Հայաստան։ 2018թ.ապրիլին  ՀՀ նախագահ Ս.Սարգսյանի Իտալիա կատարած  աշխատանքային այցի շրջանակներում կայացել է հանդիպում Մալթայի Ուխտի Մեծ վարպետի տեղապահ Ֆրա Ջակոմո Դալլա Տոռե դել Տեմպիո դի Սանգուինետոյի հետ:
‹‹Հայաստանի Հանրապետության և Երուսաղեմի Սբ. Հովհաննեսի, Հռոդոսի և Մալթայի Ինքնիշխան Մարտական Բարեխնամ ՈՒխտի միջև  համագործակցության›› համաձայնագիրը ստորագրվել է` հաշվի առնելով 1998թ. դիվանագիտական հարաբերությունների հաստատումից ի վեր Մալթայի Ուխտի և Հայաստանի Հանրապետության միջև ավանդաբար գոյություն ունեցող հարաբերությունները, համագործակցության երկարատև ավանդույթը բժշկության, առողջապահության և սոցիալական ոլորտներում։ Առկա է ցանկություն էլ ավելի զարգացնելու երկկողմ բարեկամական հարաբերություններն ու համագործակցությունը, ապահովելու Մալթայի Ինքնիշխան Ուխտի մարդասիրական աջակցության շարունակականությունը Հայաստանի Հանրապետության տարածքում:
	Հաշվի առնելով վերոգրյալը՝ 2018թ. ապրիլի 5-ին ստորագրված «Հայաստանի Հանրապետության և Երուսաղեմի Սբ. Հովհաննեսի, Հռոդոսի և Մալթայի ինքնիշխան մարտական բարեխնամ ուխտի միջև» համագործակցության համաձայնագրի վավերացումը Հայաստանի Հանրապետության վարած արտաքին քաղաքականության առումով նպատակահարմար է։

